
A foto que fala

Campo de Polorinya (Uganda).
Este pais leva acollido desde
2013 mais de 1,5 milléns de

refuxiados de Suddn do Sur.
Nalgins campos, as familias
reciben parcelas para construir
casas, hortos para cultivar e os
nenos van s escolas locais. D&
que pensar.
[Foto: Dan Kitwood].

O trasno

Restaurar o pais, conservar a arte e

Daniel Lopez Muhoz

Non sé é cousa de restauradores e
conservadores como os que entre-
vistamos neste nimero de Irimia,
rapaces novos vitalmente compro-
metidos na restauracién e conserva-
cién da arte herdada. Pero eles pa-
récennos unha bonita metdfora do
que fai falta, da grande empresa co-
lectiva pendente, antes de que a vaga
da uniformidade e o autodesprezo
arrample con todo pola banda de
estribor (a que queda 4 man dereita
mirando para proa).

a graza de sermos asi

Estan fresquifios os datos que nos
daban no dia internacional da lingua
materna, que se celebra en conexion
co recofiecemento do Dia do Mo-
vemento pola Lingua, que se con-
memora en Bangladesh desde 1952,
cando varios estudantes morreron a
mans da policia paquistani protes-
tando en defensa do idioma bengali.

Non sei agora como andardn os ben-
galis en Pakistdn, pero a maioria dos
galegos e galegas en Espaiia estan ac-
tiva ou pasivamente empefiados en
que se perda o galego como lingua
natural ou materna. E unha porfia
antiheroica, unha teimosia calada e
eficaz. Apenas xa un 18% dos cativos
do pais estdn instalados no galego
como lingua natural.

Perder o galego como lingua de ins-
talacion familiar e tempera na vida
dos menifios atranca a conservacion
desa arte graciosa, dese xeitoso aga-
sallo que nos fai complices e singu-
lares na historia das comunidades
humanas. E esa perda ten mala res-
tauracion. Nunca entenderei que
xente galega sensible pola invasién

da velutina ou do eucalipto non se
doia por esta perda.

Porque, despois, perdida a frescura,
a musica e a riqueza espontdnea do
idioma, cando falar galego ¢ cousa
de adultos que tefien que volver a
el “por compromiso’ sexa laboral,
politico, de aparencia ou de honesta
conversién... Cando se “restaura o
uso” que se perdeu en toda a infan-
cia e adolescencia, esa restauracion
¢ normalmente pobre, descoidada,
descafeinada. E unha restauracién
con vernices alleos, con perda da cor
orixinal. E custa montes e moreas
darlle xeito.

A politica lingiiistica da época Fei-
joana, a real e innomeable, conscien-
te ounon, é simplemente deixar que
o suicidio se consume, ou, se acaso,
empurrar un pouquifio, con camba-
delas no timido avance escolar ou
reforzando ese terrible prexuizo de
discursar en casteldn nas grandes ur-
bes e deturpar a sintaxe do galego no
Parlamento... (e no s6 el, ollifio!)



Editoral

Mentres pechamos este nimero de Irimia, estase a celebrar o 8 de marzo, o dia das mu-
lleres, pero este ano a celebracion ten algo diferente. Un grupo de mulleres superviventes
do maltrato, da asociacion corufiesa Ve-la luz, estin acampadas na porta do Sol sostendo
una folga de fame desde hai case un mes, para pedir que a loita contra a violencia machis-
ta se converta nunha cuestion de estado (www.asociacionvelaluz.es). Por parte dos me-
dios o0 apagoén informativo sobre este tema € escandaloso cando imos xa polas 21 vitimas
(18 mulleres e 3 menores) neste ano 2017,

E moi dificil non ver os avances que en conciencia de igualdade se van facendo, e ao
tempo ignorar os movementos de volta atrds que tamén se suceden nesta loita. A Sra.

M entres o po der se move carq Trump rexeita vestir de branco no Congreso, cor

cunha clara alusion a loita das mulleres sufraxistas

a eVO| ucion o fe minismo Ic(] ise do seu pafs, e preséntase ante a stia nacién vestida

forte no apoio mutuo

de negro. Ao mesmo tempo cobra forza a nivel glo-
bal a peticion da asociacion arxentina “Ni una me-
nos’, que convoca a todas as mulleres do planeta a unha folga contra a violencia machista,
para acabar coa fenda salarial e pola visibilizacién dos traballos de coidados. Certamente
este é un problema global para o que as solucidns sinxelas non existen. Un problema
que precisa un pacto de estado, unha accién contundente e global desde todos os niveis
€ estamentos.

E un ano mais, malia o mal tempo, as ruas de Santiago enchéronse de berros feministas
pola vida, contra a violencia e a discriminacion, na manifestacion Nacional do domingo
5 de marzo, unha manifestacién que uniu todas as agrupacions e plataformas feministas
galegas baixo un unico lema: Feminismo para avanzar xuntas nunha mesma loita. A ma-
nifestacién contou cunha forte presenza policial ao longo de todo o seu percorrido, cousa
pouco usual nestas celebracions.

Imos vendo o lento avance da historia: por unha parte o poder e os seus simbolos méven-
se cara 4 involucion e a negacion de dereitos e por outra as pequenas asociacions feminis-
tas van avanzando e facéndose fortes no mutuo apoio e a loita. Vencera David a Goliat?

Rumores de esperanza

Xan Guillén

Hai historias que se fan publicas e
cofiecidas grazas ds redes sociais. Un
caso é o de Jax, un neno estadouni-
dense de catro anos que pediu que lle
cortasen o pelo de igual xeito ca o seu
amigo para que a mestra non se dese
conta da diferenza e asi ter algunha
brincadeira con ela e cos seus com-
pafieiros da clase. Como podedes ver
na foto, non hai diferenza entre ecles
grazas ao corte de pelo. Se ti percibes
a diferenza € porque algunha vez che
dixeron que existian diferenzas entre
as persoas, pero para estes picaros
de catro anos non existia ningunha
diferenza, agds o corte de pelo. Toda

unha leccién de inocencia. Oxala os
adultos tivésemos a mesma mirada ca
estes nenos.

Outra historia curiosa € a de Nico. Un
debuxo que durante uns poucos dias
percorreu os teléfonos mobiles para
ensinar a difusion e a transcendencia
que tifian algins feitos nas redes so-
ciais. A historia partiu dunha aula de
terceiro de ESO e foi un xeito prac-
tico de aprender cousas como, por
exemplo, a difusién das cousas a tra-
vés de internet.

Lecciéns que nos dan os nenos aos
maiores. Porque estar con eles é unha
continua aprendizaxe.

 D2hte Weiton v 4



A peneira

1

O 18, o barrio de
Monelos e a Comisién

pola Recuperacién da
MEMOR'A histérica
da Coruiia lembran o seu
pasado republicano cun
roteiro no que honran a
mestra Mercedes Romero
Abellg, torturada e
asasinada polos franquistas
en Aranga, a comarca con
mdis fosas comuns.

2

Os Premios MARIA
CASARES de Teatro

entréganse o 29 no Salén
Teatro de Compostela
cando se erguen os panos
en moitas comarcas. Asi
se celebran tamén os 10
anos da Escola Dramdtica
de Vilalba. “O tolleito

de Inishmaan” e “Eroski
Paraiso” lideran as
nominaciéns.

Chantada festexa o
VING, o 1. As 30
denominaciéns de orixe
loitan coas “marcas” de
propiedade privada do
capitalismo, como é o caso
dos EUA, onde non hai
tradicién gastronémica.
As DO amparan produtos
de calidade ligados a

un ferritorio e un xeito
tradicional de producién e
elaboracién.

Hungria ergue outro
VALADO contra os
refuxiados que entran por
Serbia. Na foto vese o de
Melilla separédndonos de
Marrocos, pero un dos mdis
longos é o que ese pais
ergueu para illar o Séhara.
Neste ano xa afogaron no
Mediterréneo espafiol mais
da metade de todo o 2016.



Alfonso Blanco Torrado

As PRAGAS estan o

destruir a nosa flora e fauna:

os amieiros, as velutinas,

as agallas nas follas dos
castifieiros... E agora, a
colza nas patacas que, polo
cambio climético, adaptouse
aqui. E as administraciéns
sempre chegando tarde
cando os labregos xa as
sementaron, perdendo todo.

Portugal vai frear

as plantaciéns de
EUCALIPTOS e
incrementar un 10% o
pifeiro bravo, un 35%

as sobreiras e un 40% os
carballos: Os eucaliptais son
0 26% da superficie forestal
(811.000 has.), 100.000
méis que hai dias décadas,
mentres Galiza urxe
medidas.

0 24, Dia pola
Memoria, pola Verdade
e a Xustiza, Arxentina
reforza a vontade de
buscar a identificacién
xenética de mdis de 30.000
desaparecidos na ditadura.
Preto de cen galegos/as
coma os xa recofecidos
Manuel Souto da Corufia

e a sua dona Antonia,
asturiana, emigrantes
asasinados.

Medra a emigracién da
MOCIDADE, dende o
2008 madis de 103.209. Sé
traballa un terzo entre os
16-29 anos, cuns contratos
o 71% temporais e un paro
que sobe do 33%. Nos
paises mdis ricos hai 40
milléns de mozas/os que nin
estudan nin traballan.



Economia Auditorios e artes

Pedro Pedrouzo Devesa

Auditorio de lugo

A obra do novo auditorio de Lugo
custou arredor de vinte milléns de
euros, pero leva meses sen poder
abrirse porque ddas administracions
publicas non se pofien de acordo so-
bre cal das ddas ten que financiar o
equipamento. Parece dificil que obras
desa magnitude se inicien sen que es-
tea claro quen financiara cada parte.
Pero a politica € asi. Con demasiada
frecuencia inicianse cousas sen saber
como se fardn ou como remataran.
Hai que alimentar os medios.

Que as urxencias politicas invadan o
funcionamento das administracions
publicas non ¢ ningunha novidade.
O mais rechamante desta situacion €
a escasa demanda social de apertura
dun edificio necesario; mesmo pare-
cemos temer a sdia posta en marcha,
porque... Que pasard a partir dese
dia? Temos a mesma fame cultural

en todas as cidades? Temos espazo
dabondo para as artes na nosa vida
diaria, sexa musica, teatro, cine, danza
ou literatura?

Tradicionalmente as artes satisfixe-
ron a nosa necesidade de humor e
drama, mesmo de traxedia. Foron
unha aguilloada para o noso pen-
samento e para a cohesién social.
Igualaron a relixién na stia capaci-
dade para transcendérmonos. Huma-
nizaronnos e axudaron, e axudan, a
minguar o pecado orixinal co que nos
presentamos en sociedade: a cobiza.
E o progreso construiu a television,
coa sta programacion infinda, que
nun principio fixo menos necesarias
aquelas narracions que, unhas veces
de forma torpe e outras grandiosa,
axudaban a reconciliarnos coas mise-
rias do humano. Pero hoxe a calidade
de demasiados programas, en vez de

reconciliarnos con esas miserias, O
que fai é amplificalas a través do odio
tribal, o gueto cultural e econémico, 0
medo ao outro.

Cofiecemos o valor social e politico
do futbol. Tivo a fortuna de asociar-
se co que parecia ser o inimigo que o
fa destruir, a television. E resulta que
esta impulsouno a un nivel de po-
pularidade que ten maior mérito se
cabe polas enormes alternativas que
existen hoxe para o lecer.

Pero o adversario non € o fitbol. Po-
siblemente haxa moito que aprender
da capacidade que ten este deporte
de formar continuamente canteiras
de cativos que queren xuntarse de-
trds dun baldn, € dicir, de aglutinar
entusiasmo. Ese sentimento que eti-
moloxicamente nos remite ao goce
de estar enchido de divindade, que
nos axuda a transcender os mesqui-
flos medos, ¢ unha sensacion coa que
agasalla o deporte, pero tamén a mu-
sica, o teatro, o cine, complementos
culturais que necesitamos integrar
nas nosas cidades para que non se
amurallen os nosos barrios e as nosas
almas.

Nunca tantos musicos formados con
estudos regrados tivemos en Galicia.
Nunca tantos tiveron que tocar féora
por falta de traballo e mal pagados...,
tan mal pagados que posiblemen-
te outra orquestra filharmoénica non
fose tan cara como moitos pensan.
Porque, moitas veces, a proximidade
coas artes comeza igual que co de-
porte, coas ganas de ver as tas crian-
zas xogar.

Banda Sinfénica Infantil e Xuvenil de Galicia

peto comun

Rubén Aramburu

Encontro un amigo que chegou de Bos Aires e vén
asustado da violencia que atopou polas réas. Hai moi-
ta crispacién e tamén delincuencia xuvenil, bandas de
adolescentes coma en Rio ou no Salvador. Escoito te-
stemufios doutros paises e coinciden. Na América de
Trump enfréntanse a paus os dun lado cos do outro.

Por aqui, a cousa vai de escéndalos e crispacién:
Unha drag queen disfrazada de Virxe Maria alporiza
a moitas persoas relixiosas, o mesmo que un cartaz
no entroido, que din fai burla do Papa. Un autobis
dunha chamada organizacién cristid revoluciona os
medios porque vai contra os transexuais. Non sei se
un disfrace da Virxe Maria é unha blasfemia, pero hai
outras ben grandes para nos alporizar: eses menifios
inmigrantes afogados nas praias, os campos de al-
macenamento de refuxiados no medio da chuvia, da
lama e do frio, a violencia contra as mulleres...

Hai alguns investigadores que relacionan todo isto coa cousa esa das
redes sociais. Din que hai moita incomunicacién -paradoxo tremen-
do!- e xera comportamentos violentos. Os faladoiros televisivos de
politica, ftbol e moitos programas sensacionalistas vefien colabo-
rar non pouco.

A CORESMA convidanos ao silencio, ao xaxin e & compaixén;
quizais fose un bo remedio para males tan gordos. Trétase da CON-
VERSION, de lles dar a volta és cousas e ao corazén.

A Comunidade de San Exidio, en ltalia, acolleu mais de 700 refux-
iados do conflito sirio, méis ca os gobernos todos xuntos da Unién
Europea. Sen facer ruido, en silencio e con moito amor. Estes son os
sucos da Pascua, do triunfo sobre a morte.

Corridoi

Umanitari_




Xente d’eiqui

Ana Gonzdlez Miranda e Anxo Estévez
Barcala, restauradores da fermosura

Xosé Lois Vilar

Ana ten vinte e cinco e Anxo vinte e
sete. Son restauradores e conserva-
dores. Ela, ademais, fotografa. El, de
paso, diplomado en artes escultoricas.
Ela que é de Bueu, traballou no Pertii,
no museo Arqueoloxico. EL, que é
pontevedrés, estivo tamén no Perti

e tamén restaurando o mosteiro de
Batalha. Restauran cousas fermo-
sas da nosa herdanza de séculos e
conservan o que compre conservar
(non o outro). Tefien vida e obradoi-
ro na parroquia de Salcedo, a caron
de Pontevedra. E son xente de aqui,
da que vai facendo de Galicia un pais
digno de ser vivido, ese lugar marabi-
lloso e imprescindible que herdamos
e que temos que deixar en herdanza.

En que consiste o voso traballo?

Pois consiste en preservar o patrimo-
nio cultural a través da conservacion
e da restauracion.

A restauracién e a conservacion axu-
dan a xerar cofiecemento e fanse cun
método propio. E unha dedicacion,
unha ciencia experimental moi préc-
tica, na que entran en XOgo varias
disciplinas, combinando traballos de
diversas ciencias, cunha metodolo-
xia complexa. Asi que ten unha parte

ma intervencién posible e facer que
esa intervencion sexa reversible.

Conservar? Restaurar?

Ben, hai diferenza. Conservar € tratar
de que unha obra non se degrade, que
a accion do tempo e do humano non
sexan negativas. Manter o obxecto no
estado no que se atopa cando chega
4s nosas mans, que non vaia a peor.
Un factor moi importante € a conser-
vacion preventiva, que traballa sobre
as condicions medioambientais. Res-

Respectar a orixinalidade do ben,
e facer unha intervencién minima e

reversible

tedrica e unha parte técnica e, ade-
mais, unha compofiente ética.

Para que vos fagades unha idea, hai
hoxe unha serie de criterios asenta-
dos sobre os graos de intervencion,
sobre a reversibilidade dos trata-
mentos que se aplican ds obras de
arte, sobre a chamada “conservacion
preventiva” Tamén criterios como a
minima intervencién ou a non modi-
ficacién da natureza dos artefactos. E
dicir, moito respecto ao ben cultural
e a sda orixinalidade, realizar a mini-

taurar € intervir nun ben intentando
aproximarse a como estivo nun tem-
po pasado. Sempre tentando conser-
var a patina que vai creando o tempo.

Todo un traballo en equipo, logo....

O noso equipo, por exemplo, estd
composto de dous diplomados en
restauracioén, pola Escola de Con-
servacion e Restauracion de Bens
Culturais de Galicia. Titulados ta-
mén, en técnicas escultéricas e foto-
grafia profesional na Escola Mestre
Mateo de Santiago de Compostela.
Ademais, contamos coa colaboracion



dun carpinteiro ebanista con ampla
experiencia. Estamos especializados
en pintura, retablos, imaxes, marcos,
antigiiidades, metalisteria, ouriveria,
cruces procesionais, artes decorativas,
documentos graficos, materiais ar-
queoldxicos e carpinterias de igrexas.
Temos experiencia na realizacién de
moldes, con siliconas e resinas espe-
ciais para fabricar réplicas e recons-
truciéns de bens artisticos, asi como
pezas novas en materiais modernos.
Tamén fabricamos en talla de madei-
ra, policromado e dourado, o que nos
permite realizar escultura decorativa
e relixiosa. Temos a satisfaccién de
dicir que somos quen de devolver aos
bens artisticos, imaxes e retablos a
sua orixinalidade, eliminando verni-
ces envellecidos e repintes que des-
virtdan a sda riqueza artistica.

Pero tamén facemos renovacion de
estilo, restauracion e rehabilitacion
de mobles e carpinterias. E a forma-
cién en fotografia profesional, per-
mitenos mesmo realizar fotografias
de bens artisticos e fotografia profe-
sional de eventos, tales como vodas,
bautizos, comufiéns...

Hai que darlle a todo, pero que vos
atrae mais da restauracion? Tedes
preferencias?

Canto a materiais, sentimonos mais
comodos cando traballamos con
madeira e pintura. En canto a trata-
mentos, 0 que mais nos interesa ¢ a
intervencion directa sobre a obra, con
reproducions de elementos perdidos,
limpezas e reintegracions cromati-
cas. No que mais nos gusta traballar
¢ sobre lenzo, escultura policromada,
imaxineria e retablos. O mais grato e
apaixonante da nosa profesion é des-
cubrir as capas subxacentes das pezas
durante un proceso de limpeza ou de
eliminacién de repinte. E toparnos
con policromias antigas que fai sécu-
los que non ven a luz. Non debemos
esquecer o factor humano; a satisfac-
cioén ao entregar unha peza do agrado
do cliente.

Cal é a parte mais delicada dese la-
bor?

O mais delicado €, definitivamente, o
traballo activo sobre a peza e, dentro
desta, € de salientar a limpeza e a eli-
minacién de repintes. Isto convértese
nunha ardua tarefa, pois normalmen-
te € complexo atopar un método de
limpeza que nos facilite a eliminacién
do alleo 4 obra sen alterar a sia pati-
na e a policromia orixinal.

Por que vos chamades “Almuiiia
Arte e Restauracion”?

“Almuifia” é o topénimo dun lugar
da periferia de Pontevedra, preto de

capacidade e formacién para crear
pezas novas.

Contades xa con algunha obra reali-
zada?

Xa tivemos a oportunidade de tra-
ballar en campos variados; dende tra-
ballos para instituciéns, como en mu-
seos nacionais en Perd, no campo da
arqueoloxia, con materiais metalicos
e ceramicos; tamén para particulares,
restaurando lenzos, marcos, mobles e
antigiiidades; temos experiencia no
ambito relixioso: retablos, imaxes e
fachadas. Na parte creativa fixemos
dende tallas en madeira por encarga,
policromados e patinados de escultu-

Dende a crise a cantidade de traballo
reduciuse polos recortes en cultura

nds. Esta zona estd moi castigada
pola acciéon humana; ao estar na en-
trada da cidade viuse afectada por
autoestradas, circunvalacions, etc.
De todos os xeitos conserva certa
orixinalidade rural, ao estar menos
poboada. “Arte e restauracién” pola
importancia da parte creativa (arte) e
da parte preservadora (restauracion),
pois non somos unha empresa de res-

tauracion convencional, tamén temos

ras, réplicas e fotografia profesional
de eventos.

Como esta o panorama da restaura-
cion en Galicia?

O panorama laboral dende o inicio
da crise en Galicia, non é bo, e me-

nos ao falar do contorno cultural. Hai
que ter en conta que na actualidade
o IVE cultural é do 21% a isto hai
que sumarlle a cota mensual de au-
tébnomos ou o imposto de sociedades;




Xente d’e1qui

Ana Gonzdlez Miranda e Anxo Estévez
Barcala, restauradores da fermosura

isto d& como resultado que os sala-
rios reais que os profesionais desta
especialidade estdn a levar cada mes
as stas casas sexa moito menor que
hai uns anos atras. Dende a crise, a
cantidade de traballo reduciuse polos
recortes no orzamento de cultura. Ta-
mén no sector privado descendeu o
consumo neste dmbito por este mes-
mo motivo. Outro factor importan-
te € o intrusismo laboral, que ainda
que é menor que hai uns anos, existe.
Atopamos as sdas intervencions defi-
cientes: repintes, vernices de mala ca-
lidade, materiais irreversibles, incom-
patibles, mal aplicados, que deturpan
a orixinalidade da obra. Todo este
tipo de tratamentos volven o noso la-
bor de devolver a obra ao seu estado
orixinal, moito mais complexo.

E posible, logo, restaurar sen “profa-
nar”?

Profanadas é como chegan moitas
imaxes as nas nosas mans, que tefien
diferentes repintes cubrindo a po-
licromia orixinal, en lugar coidar e
conservar a que existia. Outros tipos
de profanacién mais severas son as
“restauracions de estilo’ algo moi
estendido no pasado, nas que se reta-

llaban ou se mutilaban as pezas para
logo unir partes de distintas imaxes,
creando novas en consonancia co es-

tilo da época. Ou os repintes parciais,
como no caso da Capela Sixtina, na
cal se repintaron panos que cobren as

sentido e mensaxe, non inventar par-
tes ou elementos novos, non falsear
acabados e policromias. A minima in-
tervencién estard marcada polo uso;
ben se é devocional, estético ou si é
un “documento histérico” destinado
a ser musealizado ou almacenado. A
reversibilidade dos tratamentos rea-
lizados é fundamental, pois o mun-
do da restauracion estd en constante
evolucién e investigacion e poder
volver atrds nos tratamentos é moi
importante ao longo dos anos.

En que andades agora mesmo?

Pois estamos a formar unha cartei-
ra de clientes a nivel galego que nos
permita realizarnos como profesinais
do mundo da restauracion e a arte.
Nestes intres contamos con obra
devocional e lenzo no noso taller, e
estamos 4 espera de varios proxectos

entre eles un retablo.

E os vosos sonos cara a onde ca-
minan?

Sofamos poder vivir do noso traballo,
preservando o patrimonio

do

partes pudendas dos distintos perso-
naxes.

A nosa restauraciéon non profana,
pois rexémonos polos criterios mar-
cados a nivel europeo, cos principios
dos que xa falamos: respecto pola
orixinalidade da obra, minima inter-
vencion e reversibilidade dos trata-
mentos. O respecto ten que ver con
asegurarse de non modificar o seu

Para contactar:

noso territorio

Os nosos soflos son poder vivir do
noso traballo e sentirnos realizados
preservando o patrimonio material
moble do noso territorio, para que
poida ser gozado polas xeracions fu-
turas, e estudado para ter unha mellor
comprension da historia do arte e dos
oficios que no presente estdn en peri-
go de desaparecer.

Domicilio e obradoiro na Ria Aldea Nova, n°12.

Salcedo-Pontevedra 36143
650 257 199 / 620 434 762

almuinarestauracio@gmail.com



Utopia de coresma

Adeus - dixolle o
raposo-. Velaqui o meu segredo,
que non pode ser mdis simple: so
co corazon se pode ver ben; o esencial é
invisible para os ollos.

- O esencial é invisible para os ollos - repetiu 0 B

principifio para se lembrar.
- O que fai mdis importante a tiia rosa é o tempo que
ti perdiches con ela.

O principiiio. Antoine de Saint-Exupéry

E apareceu canda el o
tentador e dixolle: se es Fillo
de Deus, di que estas pedras se

convertan en pan.
El respondeu e dixolle: Estd escri-
to e repetido: Non sé6 de pan vive
0 home...

Evanxeo de Mateo




Pingas de Orball() Isaac Alonso Estraviz

Baldomero Iglesias Dobarrio. Mero.

Martinho Montero Santalha, Angeio Cristovdo e Isaac Alonso Estraviz

Hai uns meses premiaron a tres in-
signes representantes galegos no
mundo da lusofonia, o debido re-
cofiecemento a Angelo Cristévao,
a José Martinho Montero e a Isaac
Alonso Estravis, estes docentes e
enormes cofiecedores deste mundo
da producion cientifica, lexicogra-
fica, lingiiistica e literaria que nos
vén representar. De antemadn, sei
que vai haber opiniéns para todos
0s gustos, pero eu ergo a copa para
brindar por eles, compafieiros na

Ergo a copa para brindar por eles,
compaiieiros na loita da palabra

loita da palabra. O cofiecemento
non pode ser vitima dos prexuizos,
das opinidns terxiversadas de “ami-
guifios” que se envolven nas cate-
goéricas afirmacions das modas ou
conveniencias de cada tempo, para
destruir e dividir, para sorprender,
quizais acabar coa pluralidade que
nos enriquece e conforma huma-
nos. Xorden no pensamento vellas
liortas e enfrontamentos que nos

distancian dunha ortografia veraz
da historia e da concordia. Hoxe
ainda as sensibilidades estan moi
aguzadas, ainda que debese impe-
rar o entendemento inclusivo, o
do bo cofiecemento da lingua nai,
da lingua portuguesa, parte de nos
e nos parte dela. Iso farianos me-
llores e capaces de avanzar nunha
comprension moito madis fluida e
ampla do galego, que desde os sécu-
los escuros abeirou como puido na
fala, sen outro aquel de resistencia
ca a dunha ortografia subsistente,
que ben puidera ser un muro de in-
comprension e de castigo. Por lem-
brar a Guerra da Cal, Ricardo Car-
ballo Calero —ainda no silencio da
Academia- ou Paz Andrade cando
advertian que o galego non podia
subtraerse independente do por-
tugués, que seria artificioso e falto
de garantias de porvir. As persoas
debemos facer anélise e corrixir a
animadversiéon e ver os resultados
que temos e, asi, adquirir o prestixio
eficaz para habitarnos, compracidos
€O que somos e seremos. Af estd a
solucién.



Foi unha homenaxe da Academia
das Ciencias de Lisboa, unha insti-
tucion cientifica das mais antigas, e
a eles e 8 AGLP, con moito agarimo
e recofiecemento pola contunden-
te orixe, pois —todo hai que presu-
milo— en Galiza naceu a lingua de
toda a Comunidade de Lingua Por-
tuguesa, con todo o significado que
na lingua isto supon. Tamén sentin
a vergoifia de non telos recofiecido
aqui, neste pais do desgoberno no

O amigo Estraviz
ten unha historia
persoal de libro ou
de pelicula

noso, do abandono da lingua e nos
tantos incumprimentos, esquece-
mentos, manipulaciéns. Historias
de protocolos sectarios pecharon
portas aos paises lus6fonos cando,
con rigor, nos podiamos sentir mais
proximos e irmans, cofiecéndonos
debidamente, xuntdndonos a nods
mesmos.

O meu amigo Estraviz ten unha
historia persoal de libro ou de pe-
licula, dificilmente imaxinable sen
a sua férrea vontade, firmeza de
conviciéons e humildade sobrehu-
mana que toca terra para verificar-
se certa. Lede se non o seu libro de
conversas con Bernardo Penabade
e veredes. Vén da Limia e dunha
familia pobre. Aos doce anos ingre-
sa no Mosteiro de Oseira e acada
a orde sacerdotal no 59. E un fra-
de rebelde, extremista, dirian hoxe,
por exercer en galego; con 24 anos,
vai camifio da didspora, o “Padre
Santos” —como lle chamaban- foi
vitima da censura —xunto a outros
compaifieiros— e bdétano do con-
vento despois de tomarlle o pelo

miseramente. Apos dunha fuxida
longa, secularizase no 65, ainda que
sempre desenvolvendo traballos de
educacion e integracion social. Dos
anos 70 ao 77 licénciase en Filosoffa
Pura e en Filoloxia Romanica, di-
namizando as irmandades galegas
en Madrid. Dedicase 4 docencia.
De volta a Galiza e sen deixar a
investigacion, defenderd a unidade
da lingua galego-portuguesa. Ten
moita obra escrita, fundamental-
mente recofiecida no seu Diciond-
rio da Lingua, tan exquisito como
rigoroso. Pero o fundamental de
Isaac € a sta persoa. Cofiecido des-
de a distancia curta, amdsase, xunto
4 sia compafieira Manuela, como
un mundo enorme de entrafiables
pigmentos cheos de pasaxes, luga-
res, intres, amigos € moitos sofos
que, compartidos, alentan e falan
da liberacién humana e da dos po-
bos, tamén o noso, que, neste tem-
pos, corre unha dramatica situaciéon
polo abandono desta lingua que
ainda nos xungue a uns poucos.

. X Encontro de debate
O noso taboleiro sobre o medio rural

Coas mans na terra,

ENCONTRO oy

de debole sobre 0 ww. empoderando o rural

Eﬂé&ié]ﬂﬂlllml Sedes (Nardn) 1 d 1 d b 1
T pmc"’ura“'du‘n ‘ 3 e marzo—1le 2 de abri
PLAN de EDUCACION (Naré6n)
especifico para o -
RURAL

Os ENCONTROS DE DEBA- Desde os seus principios, esta acti-
TE SOBRE O MEDIO RURAL ' vidade procurou servir de espazo
GALEGO son unha iniciativa de encontro e confluencia de di-
singular de Nova Escola Galega

ferentes profesionais e colectivos

que comeza en 2006, ano a partir galegos (sobre todo, locais) e de

do cal se tefien desenvolvido nove . _
. i fora de Galiza, para dar a cofie-
ediciéns, que retoman a xeira

) cer e impulsar acciéns a prol dun
doutros catro Encontros realiza- p p

”’;ans H;Ma‘o@wwa"d"o, ‘ b ¥ dos nos tltimos anos oitenta. N a p rocura d un
Estes foros interdisciplinares pre- s 2

pinares Pre- - nlan de educacion
tenden achegarlle ao profesorado, e
4 comunidade educativa e 4 socie- €SPECI f| CO para o
dade no 'seu f:onxunto r.eﬂex10ns ru rGI
sobre a historia, a actualidade e o
futuro do medio rural galego, con futuro sustentable para o medio
especial atencién ao papel que rural, horizonte no que o papel
neste medio desenvolven a cultu- da cultura e da educacién adquire
ra e a educacion, ben desde a pro- unha importancia estratéxica, tal
pia institucién escolar ou ben des- € como afirman distintos organis-

de outras iniciativas de cardcter MOS Internacionais.

socioeducativo e/ou comunitario, Informacién e programa na web

promovidas por entidades diver- de Nova Escola Galega: www.no-
sas e asociacions do eido cultural.  va-escola-galega.org

A PALABRA

DOMINGO 19 DE MARZO. lll de CORESMA
A PALABRA. Xn 4, 5-42

Naquel tempo, chegou Xests a unha cidade da Samaria
chamada Sicar, preto do terreo que lle deixara Xacob
a seu fillo Xosé. Estaba ali o pozo de Xacob. E Xesus,
canso do camifio, sentou onda o pozo. Era preto das
doce da maid. Chegou unha muller da Samaria sacar
auga. E Xests dixolle: «Déme de beber». (Os seus
discipulos foran & vila, mercar comida). Preguntoulle
entén a muller samaritana: «Como é que ti, sendo
xudeu, me pides a min, muller samaritana, que che
dea de beber?» (Porque os xudeus non se levan cos
samaritanos). Respondeulle Xesus: «Se cofieceses o don
de Deus e quen che di “déme de beber”, ti mesma lle
pedirias a el e el dariache auga viva.» Replicoulle a
muller: «Sefior, se ti nin sequera tes caldeiro e o pozo
é fondo, de onde pensas quitar esa auga viva? 3Seica
es ti mdis c6 noso pai Xacob, quen nos deu este pozo,
do que beberon el, seus fillos e mailo seu gando2»
XesUs contestoulle: «Todo o que bebe desta auga terd
sede outra vez; pero o que beba da auga que eu lle
darei, nunca mdis terd sede: a auga que eu lle darei,
converterase dentro del nunha fonte que saltard ata a
vida eterna.» A muller suplicou: «Sefior, ddme, logo,
desa auga para non ter sede nin ter que vir aqui por
ela. Vexo, Sefor, que ti es profeta. Os nosos pais
adoraron neste monte e vés dicides que é en Xerusalén
onde hai que adorar a Deus.» Xesus dixolle: «Faime
caso, muller: chega a hora en que nin neste monte nin
en Xerusalén adoraredes o Pai. Vés adorades o que
non cofiecedes; nés adoramos o que cofiecemos, pois a
salvacién vén dos xudeus. Pero chega a hora -e velai-
en que os verdadeiros adoradores adorardn o Pai en
espirito e verdade, pois eses son os adoradores que
procura o Pai. Deus é espirito e cémpre que os que o
adoran, o adoren en espirito e verdade.» Respondeu
a muller: «Sei que estd para vir o Mesias, o chamado
Cristo. Cando el veia, hanos clarexar todas as cousas.»
Dixolle Xests: «Son eu, o que estd falando contigo.»

(...)

O
O
LI
O

A CLAVE

Hai que ver, que pouco cambiaron as cousas
desde hai dous mil anos. Que se os xudeus e
os samaritanos non se levaban e iso que os
samaritanos tamén eran xudeus, ainda que doutra
péla da dérbore. E aqui nos tes, no século XXI, con
guerras e conflitos polo mundo adiante.

E, pola outra banda, xa vedes que daquela
falar cunha muller estaba mal visto. Agora, polo
menos, xa comezamos a ver mal que se mate a
mdis dunha por semana. Ese é o primeiro paso,
que nos deixe de dar mégoa e nos dea carraxe.

Polo que vemos Xesus era un adiantado para a sta
época, ou quizais simplemente ollaba as persoas
como seres humanos, sen facer distinciéns pola
sia procedencia, crenzas, xénero, idade, clase
social.... Igual que nés non discriminamos pola cor
dos ollos e nos pareceria unha parvada facer tal
cousa, do mesmo xeito discriminar por calquera
outro motivo é igual de estipido e os nosos fillos
adoptados en Etiopia, China ou Rusia son a mellor
explicacién, pois cando tes unha pequena ONU
na casa non se ven diferencias méis alé da talle
dos zapatos.

Olga Alvarez

XesUs fala de teoloxia cunha muller!. Debaten sobre
o sentido do culto, o papel do templo (ao que ela non
podia entrar), a verdade que é fonte de vida,... Xodn
contrapén en dous capitulos (3 e 4) dous didlogos
teoldxicos: o de Nicodemo e o da Samaritana. E vaia
se non hai diferenzas...

Nicodemo ten nome, a muller tamén, pero non quedou
indicado. Nicodemo fala desde a cabeza, desde a
sta autoridade e poder de fariseo, e o seu debate é
abstracto, racional. A muller fala desde a vida, a sta
persoal e a da sta comunidade, dende o cotign. Na
conversa con Nicodemo os discipulos non aparecen.
Aqui si, e vaia “papelén” fan: ignoran & muller, non
se queren “rebaixar” a entrar na conversa e quedan
a velas vir.

Nicodemo non entende o que significa “nacer de novo”.
A Samaritana enténdeo enseguida. No encontro con
XesUs a sua vida cambia: xa non é quen de marchar
para casa como se nada pasara. Precisa comunicalo,
facer que os demais o vivan coa mesma intensidade que
o estd a vivir ela. Nicodemo parece seco por dentro,
na muller de Samaria abrolla unha fonte de auga viva.
Por iso entendo e recofiezo a ledicia que debeu sentir
cando os seus vecifios lle din “Xa non cremos polo que
ti nos dixeches: nés mesmos o escoitamos e sabemos
que este é de verdade o Salvador do mundo”.

Se non é esta muller de Samaria unha apéstola, que
vefia Deus e o vexal!

Marisa de Corme

Falando da lingua Non todo é chover!

Lidia e Valentina

“TANTO PARO, AS

PREFERENTES, OS ERES.. O
QUE PASA £ QUE MEXAN POR
NOS E PICIMOS QUE CHOVE...

)/ YA DICA EU
QUE TOPO NON POGIA
\ SER CHUVIA, GLE CHOVA
i. 31, PERO TANTO...

Estabamos naquel paraiso rural e
lingiifstico e escoitdmolo alto e cla-
ro: **Non so cre! E nés tampouco o
dabamos crido!... Foi hai un tempo,
un ano, se cadra dous... Pero agora
puxemos a orella e escoitimolo cada
vez mdis e non queremos crer que o
proceso de castelanizacion avance de
tal forma que haxa ataques 4 estru-
tura da nosa lingua que sexan dese
calibre. Ultimamente escoitamos na
xente nova expresions do tipo: *Non
so cre, *Non so comeu, *Non so levou,
*Non so bebeu... A cuestidn esta en
que non é unha cousa de castelanfa-

lantes que nunca ofron falar en gale-
go e que traducen literalmente. Non
se trata diso, ou non s6! O caso é que
llo escoitamos a xente que naceu fa-
lando galego, que mamou o galego na
casa e con dezasete anos, e catorce
metidos dentro do sistema educativo
-onde deberian escoitar galego nor-
mativo ou, cando menos, sen estrutu-
ras castelanizadas deste tipo- poden
dicir tales cousas...

Como poderd ser que non lles piten
os oidos ao escoitar tales cousas?
Como pode ser que entre galegofa-
lantes haxa estruturas que son tra-

0 FaChi“eiro do teatro

duciéns do casteldan e que as tefien
que traducir eles mesmos ao iren fa-
lando? En galego non temos ese “se”
reflexivo. N6s, cando queremos dicir
que Fulano non cre tal cousa, dicimos
Fulano non o cre, mentres que en cas-
teldn din “Fulano no se lo cree’ igual
que A nena non comeu o chocolate
queda en A nena non o comeu, nunca
“*A nena non so comeu’, Xxa que isto
¢ traducién literal de “No se lo co-
mié’; de igual maneira que se vemos
que o neno non bebeu o leite, dire-
mos Non o bebeu, pero non podemos
espetar “*Non so bebeu”’Tamén pode
pasar que digamos: Ah, e marchou
e non levou o libro!, nunca poderia-
mos exclamar *”Non so levou’; senén
simplemente, Vaites, non o levou! O
“vaites” non € obrigado, pero € unha
férmula moi galega, tamén case per-
dida porque non existe en castelan...
Outra forma de castelanizacién: todo
aquilo que non existe en casteldn
vaise perdendo en galego... Pdsanos
con”vaites”, co infinitivo conxugado
ou coas cen formas que temos para
expresar que cae auga do ceo, que
non todo € chover-llover. Mais isto da
para outro artigo, que aqui non nos
deixan mais espazo!

A cabeza do dragén

A compaiifa Producions Excéntricas es-
treou hai uns dias esta obra que vai estar
de xira durante os vindeiros meses por
Galicia adiante e mesmo en Portugal. A
direccion estd a cargo de Quico Cada-
val que estd acompafiado por un elenco
moi cofiecido: Ivan Marcos, Maria Cos-
tas, Victor Mosqueira, Patricia Vazquez,
Josito Porto, Yelena Molina e Marcos
Orsi. A montaxe espertara un interese
especial porque os herdeiros dos derei-
tos de Valle Inclan teimaran, ata agora,
en non deixar traducir ao galego ningtn
texto do autor. Con esta peza ponse fin
a unha anomalia, declara o director. O

cerne da obra ten a sinxeleza dun conto
infantil no que unha princesa a piques
de ser sacrificada ao dragén acaba sen-
do salvada por un principe disfrazado de
bufén. Pero ese inicio de conto infantil
vaise transformando nunha comedia con
referencias 4 actualidade mais inmedia-
ta, e chiscadela aos herdeiros de Valle in-
cluida. O vestiario e a musica contribien
a facer desta peza unha obra moi nota-
ble. Ata o momento o publico premia
con cheos os lugares de representacion,
e esa adoita ser a mellor referencia. Sen
dubida hai que ir vela.

A.Q.



